
zelatan 
Ugazabak eta 

gerenteak 

Ugazabak bere interesen arauera gi-
datzen du bere enpresa Gerenteak, 
aldiz, bere buruaz ahantzi eta beste 
baten interesen arauera jokatzen du, 
ugazabaren zerbitzutan hitz batez. Uga-
zaba bere buruaren jabea delarik ge-
rentea ugazabaren morroia besterik ez 
da. Gerentea nagusiarekiko leialago eta 
morroiago. Zenbat eta eragileago eta 
saiatuago eta hainbat eta salduago eta 
bere interesekiko arrotzago. 

Euskal politikagintzan ere horixe da 
egoera. Espainiar legetasunaren ba-
rruan (eta Estatutoaren barruan hortaz) 
PNVek gaur daukan ekintza aukera 
besteren enpresan gerente leialak 
daukan ekintza aukera berbera da 
alegia, morroiaren aukera. Rekaldek 
bezain ongi daki hau Arzallusek, Gas-
teizen eta Iruñean espainiar interesen 
arauerako gerentzia umil pare bat bes-
terik ez dago 

l.945ean, 1.975ean, 1.988an beti 
hitz batez, abertzaletasuna PSOEren 
irribarrearen truke salduz karlismo hu-
tsean mugitzen da PNV, Madrileko 
errege eta guzti. Duen aginte itxura 
hortik datorkio. "sin perjuicio de la 
unidad constitucional" hura Esparterok 
inoiz somatu ez zuen modura errespeta-
tzen du PNVek. Edozein abertzaleri 
lotsa edozein espainolistari poza ema-
teko moduan. Bestela esanda. Espai-
niaren gerente hutsak dira jelkideak, 
batera Madrilen errege orde, prefekto 
eta korregidore. 

Gerentzia horregatik jasotzen duen 
soldata ezaguna da, entxufatu, saldu, 
zazpiki eta traidore guztiak ongi, gizen-
tzeko adina diruketa. Mordo gaitza, ja-
kina. Eskuindarrek ongi bait dakite en-
presako gerente leialak erruz behar di-
rela ordaindu. 

